
திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 37°-39° செல்சியஸ் ஆகவும், குறைந்தபட்ச வெப்பநிலை 25° - 26° செல்சியஸ் ஆகவும் பதிவானது. மேலும் மழை பெறப்பட்டது.

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 23 தேதி மிதமான மழையும் மற்றும் 24, 25, 26, 27ம் தேதிகளில் லேசான மழைக்கு வாய்ப்புள்ளது. அதிகபட்ச வெப்பநிலையானது 37°-39° செல்சியஸ் ஆகவும், குறைந்தபட்ச வெப்பநிலையானது 25°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 6 முதல் 8 கி.மீ வேகத்தில், மேற்கு மற்றும் வடமேற்கு திசைகளிலிருந்து காற்று வீசக்கூடும்.
பொது ஆலோசனை 
மாவட்டத்தின் ஓரிரு இடங்களில் ஆகஸ்ட் 23 தேதி கனமழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரிசெய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.
மாவட்டத்தின் ஓரிரு இடங்களில் ஆகஸ்ட் 23 மற்றும் 24ம் தேதி இடி மின்னலுடன் கூடிய  லேசானது முதல் மிதமான மழைக்கு வாய்ப்பு  உள்ளது. வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல்,  மின்கம்பம் மற்றும்  மரங்களில்  கட்டாமலும்  பாதுகாப்பாக  கொட்டகைகளில்  கட்டி வைக்கும் படியும் கேட்டுகொள்ளப்படுகிறார்கள்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : பருத்தி, கொய்யா, கால்நடை.
பருத்தி:
பருத்தி சாகுபடிக்கு தயாராகும் விவசாயிகள், நடவிற்கு முன்பாக பருத்தி விதைகளை கொண்டு விதை முலாம் தயாரிப்பது நல்ல பயனை அளிக்கும்.  
ஒரு கிலோ விதைக்கு 100 கிராம் அரப்பு இலை, 40 கிராம் டி.ஏ.பி, 15 கிராம் நுண்ணூட்டக் கலவை, 200 கிராம் அசோஸ்பைரில்லம் எடுத்து 500 மில்லி மைதா பசையுடன் கலந்து விதை முலாம் தயார் செய்வதன் மூலம் முளைப்புத்திறன் மற்றும் செடியின் வீரியத்தைக் கூட்டலாம். 
விதைகளை 3 செ.மீ ஆழத்தில் குழிகளில் ஊன்ற வேண்டும்.  
கொய்யா:   

கொய்யா பழப் பயிரில் தேயிலைக் கொசுவின் தாக்குதல் பரவலாக தென்படுகிறது. இதன் தாக்குதலின் அறிகுறிகள் இலைகள் மற்றும் கொய்யா பழங்களில் காணப்படும். 
பாதிக்கப்பட்ட செடியின் பாகங்களை வெட்டி அகற்றி சூரிய ஒளி நன்கு உள் செல்லும் படி கவாத்து செய்தல் வேண்டும். 
இதனைக் கட்டுப்படுத்த 10 லிட்டர் தண்ணீருக்கு 50மில்லி வேப்ப எண்ணெய் உடன் 10மில்லி புங்கம் எண்ணெய் என்ற அளவில் சேர்த்து கலந்து தெளிக்கவும். 
கால்நடை:

விவசாயிகள் தங்களது பசு மாடுகளுக்கு பசுந்தீவனம் மற்றும் வைக்கோலை காலையில் பாதியளவும் மாலையில் பாதியளவும், பால் கறந்த பின்பு அளிக்க வேண்டும். 

தீவனங்களையும், தீவன அளவையும் திடீர் என்று மாற்றுதல் கூடாது. சிறிது சிறிதாக மாறுதல் செய்தல் வேண்டும். நீளமான மற்றும் கடினமான தண்டுகளுடைய தீவனங்களை புல்வெட்டி கொண்டு சிறு துண்டுகளாக வெட்டிப் போட வேண்டும். 
இளம் தழை மற்றும் புற்களை உலர்த்தி வைக்கோலுடன் கலந்து அளித்தல் நல்லது. 
பதன புற்களை (சைலேஜ்) பால் கறவை முடிந்த பிறகும் அடர் தீவனத்தை சரிபாதியாக காலை மற்றும் மாலையிலும் அளிக்க வேண்டும்.
